
СОЦИАЛИСТИЧЕСКОЙ 
ОРДЙЫСЬӦМЛӦН ВЫЛЬ 

КЫПТӦМ ВӦСНА!
Ставсоюзса Коммунисти

ческой (большевикъяс) пар- 
тиялӧн XVIII-öд съезд, ко- 
ді муніс март 10-ӧд лун- 
сянь март 21-ӧд лунӧдз,— 
миян страна олӧмын вели- 
кӧй исторической веха. 
Съезд муніс сійӧ кадын, 
кор социалистической госу
дарство пырис выль эпохаӧ, 
социализмсянь коммунизмӧ 
вочасӧн вуджан эпохаӧ. 
Став сӧветскӧй народ 
ыджыд интересӧн видзӧдіс 
исторической XVIII-öд съезд 
удж бӧрся.

Всенародной социалисти
ческой ордйысьӧм, мыйӧн 
миян страна встретитіс Jle- 
нин—Cтaлин партиялысь 
съезд,—яръюгыда петкӧдлӧ 
коммунистической партия
лысь да став сӧветскӧй на- 
родлысь жугӧдны позьтӧ- 
ма да кровнӧя йитчӧмсӧ. 
Заводъясын да фабрикаяс- 
ын, колхозъясын да вӧр- 
лэдзан участокъяеын, уч- 
реждениеясын да школаяс- 
ын,—быдлаын сӧветскӧй 
труженникъяслӧн коллек- 
тивъяс, сӧветскӧй рӧдива- 
лӧн патриотъяс, гӧтӧвитіс- 
ны партийнӧй съездлы дос- 
тойнӧй пӧдаркияс, съезд 
встретитісны выль произ
водственной вермӧмъясӧн.

Социалистической ордйы- 
сьӧм нӧшта ёна паськаліс 
сэки, кор СССР-са уджа
лысь йӧзӧдз воисны вели- 
кӧй Сталин ёртлӧн кывъяс, 
кодъясын петкӧдлӧма миян 
странаын коммунизм побе
да йылысь программа. Ста
лин ёртлӧн докладыс быд 
сӧветскӧй мортлысь кыпӧ- 
діс выль энергия да рӧди- 
налы благо да дзоридзалӧм 
вылӧ нӧшта бура да про- 
изводительнӧя уджавны 
кӧсйӧм.

ВКП(б) XVIII-öд съезд 
вылын примитӧм грандиоз
ной Коймӧд Сталинскӧй 
Пятилетнӧй план Сӧветскӧй 
Союзса уджалысь йӧзлысь 
кыпӧдіс ленинско-сталин- 
скӧй партия вӧсна, сӧвет- 
скӧй правительство вӧсна, 
аслас рӧдина вӧсна закон
ной радлан чувство да гор
дость.

Коймӧд Сталинскӧй Пяти
летней план срокъясын да 
содтӧдӧн тыртӧм вӧсна 
Москваса „Красный ■.проле
тарий" заводса рабочӧйяс да 
служащӧйяс петісны Кой- 
мӧд Сталинскӧй Пятилетка 
нима Ставсоюзса социалис
тической ордйысьӧмӧ да 
чукӧстісны петны тайӧ орд- 
йысьӧмас Сӧветскӧй Союз
са став уджалысь йӧзӧс.

„Красный пролетарий" за
водса рабочӧйяслысь да 
служащӧйяслысь замеча
тельной зачинсӧ подхвати- 
тісны нин Сӧветскӧй Союз
са став водзынмунысь йӧз. 

I  Ӧні быд заводын, фабрика-

участокын, социалистичес
кой строительствоса быд 
участокын паськалӧ Кой- 
мӧд Сталинской Пятилетка 
нима Ставсоюзса социалис
тической ордйысьӧм. Ра
йонын кызвын колхозыс 
босьтчисны нин тувсов KÖ- 
дза кежлӧ бура лӧсьӧдчӧмӧ 
да сійӧс бура н у ӧ  д ӧ м  ӧ, 
Ставсоюзса сельскохозяй
ственной выставка вылын 
участвуйтны право шедӧм 
вӧсна социалистической 
ордйысьӧмӧ, найӧ бостчис- 
ны сталинскӧй урожай бось- 
тӧм вӧсна тышӧ.

Вӧрледзан участокъяеын 
паськалысь Коймӧд Сталин
ской Пятилетка нима Став
союзса социалистической 
ордйысьӧм ставнас веськӧ- 
дӧма вӧрлэдзӧмын первой 
кварталын бӧрӧ кольччӧм 
вӧтӧдӧм да мӧд кварталса 
план аскадын тыртӧм вӧс- 
на тыш вылӧ, тувсов кы- 
лӧдчиг кежлӧ лӧсьӧдчан 
да кылӧдчан уджъяс боль- 
шевистскӧя нуӧдӧм вылӧ.

Сӧветскӧй Правительство- 
са глава Молотов ёрт 
ВКП(б) XVIII-öд съезд вы
лын аслас заключительной 
кывйьrн висьталіс:

„Рабочӧй массаясын съезд 
водзвывса кыптӧм, коді се- 
тіс нин ассьыс тӧдчана ре- 
зультатъяс февраль тӧлы- 
сьын, ми долженӧсь закре- 
питны. Ми долженӧсь вӧч- 
ны ставсӧ сы могысь, ме
дым 1939-ӧд вося народно
хозяйственной план бура 
олӧмӧ пӧртӧм послужитіс 
став коймӧд пятилетней 
плат олӧмӧ пӧртан делӧлы.

Ми долженӧсь уджавны 
сідз, медым первой Ста
линской пятилетка бӧрын, 
коді прославитчис плансӧ 
срокысь водз тыртӧмӧн, да 
мӧд Сталинскӧй пятилетка 
бӧрын, кодӧс ми помалім 
сэтшӧм жӧ успехӧн, ми 
вермим еськӧ гордостьӧн 
шуны: ми большевистскӧя 
тышкасим коймӧд Сталин
ской пятилетка выполнитӧм 
да перевыполнитӧм / вӧсна, 
ми обеспечитим выЛь боль
шевистской победа, и сэки 
коймӧд пятилетка деЛӧ вы
лын лоас сійӧн, мыйӧн сійӧ 
должен лоны, — СССР-лысь 
вынъяс могучӧй COДTÖMЫH 
выль победоносной Сталин
ской пятилеткаӧн".

Миян интеллигенциялы, 
партийной да непартийной 
большевикъяслы колӧ воз- 
главитны массалысь произ
водственной кыптӧм. Колӧ 
нӧшта кыпӧдны дисциплина 
да удж производительность, 
нӧшта паськыда паськӧдны 
стахановскӧй движение сідз, 
медым 1939-ӧд вося произ
водственной планъяс кыдзи 
лыд боксянь сідзи и качест
во боксянь TЫpTHЫ СОДТӦ-
ДӦН.

ВКП(б)-лӧн XVIИ-ÖД СЪЕЗД

ВКП(б) XVIII-öд съездса делегатъяс—съезд президиумов шленъяс (шуйга- 
вывеянь веськыдвылӧ): А. А. Кузнецов, А. И. Шахурин, И. К. Седин, А. М. 
Алемасов да П. К. Пономаренко ёртъяс.

ИНФОРМАЦИОННОЙ ЮӦРТӦМ
1939 вося апрель 2-ӧд лунеянь апрель 5-ӧд лунӧдз муніс ВКП(б) 

Коми Областнӧй Комитетлӧн, IV пленум.
Пленум обсудитіс: ВКП(б) XVIII-öд съездлысь итогъяс, тувсов 

кӧдза кампание кежлӧ лӧсьӧдчӧм йылысь Наркомземлысь доклад, пар
тийной организациялӧнбыдмӧм да коммунистъясӧс воспитайтӧм (ВКП(б) 
Сыктывдін да Удора райкомъясса секретарьяслӧн докладъяс).

Став тайӧ вопросъяс кузяыс примитӧма решениеяс.
Пленум освободитіс ВКП(б) Обкомса мӧд секретарь уджысь 

Размыслов ёртӧс да утвердитіс ВКП(б) Обкомса мӧд секретарӧн Ни
колай Петрович Важнов ёртӧс, кадръяс кузя секретарӧн Григорий 
Кириллович Костин ёртӧс, пропаганда да агитация кузя секретарӧн 
Анна Ефимовна Худяева ёртӧс.

Паськӧдны Коймӧд Пятилетка нима 
Ставсоюзса социалистической ордйысьӧм

Вося план лоӧ тыртӧма декабрь 12-ӧд лун кежлӧ
НЮВЧИМ, 5, (телефон 

пыр). Миян Нювчим за
водын ВКП(б) XVIII-ÖД 
съезд мунан кадын рабо- 
чöйяc пӧвсын нӧшта ёна 
паськаліс социалистической 
ордйысьӧм да стахановскӧй 
движение. Съездводзвывса 
социалистической ордйы- 
сьӧм подув вылын завод 
март тӧлысся план тыртіс 
содтӧдӧн.

Ӧні заводын паськалӧ 
Коймӧд Сталинскӧй Пяти
летней план нима Ставсо
юзса социалистической орд- 
йысьӧм. Механической да 
литейнӧй цехъясса рабо- 
ЧӦЙЯС Коймӧд Сталинскӧй 
Пятилетка нима социалисти
ческой ордйысьӧмӧ петӧмӧн 
шуисны 1939-ӧд вося произ
водственной план тыртны 
декабрь 12-ӧд лун кежлӧ.

Тайӧ цехъясса рабочі 
яс асвыланыс босьтіс 
кӧсйысьӧм лунся норм* 
тыртавны 120—150 прӧч< 
вылӧ дорысь не этшадн 
кӧн. Слесар-стаханоЕ 
П. А, Леушин да В. 
Карманов ёртъяс луг 
нормаяс быд лун кӧсйыс 
ны тыртавны 200—250 n 
чентъясӧн.

ч  ВИШНЕВСКИЙ

Кыскасьны СЭТЧӦДЗ, кытчӧдз лоӧ лымья
Лопью сельсӧветувса

„Выль мет“ колхозлӧн вӧр- 
лэдзан бригада, партиялӧн 
XVIII-öд съездводзвывса 
социалистической ордйы- 
сьӧмӧ петӧмӧн, ассьыс кӧс- 
йысьӧмсӧ пӧртіс олӧмӧ. 
Бригада вӧр кыскалӧм кузя 
босьтлӧм обязательство

тыртіс содтӧдӧн.
Ӧні „Выль мет" колхоз- 

лӧн вӧрлэдзан бригада пе- 
тіс Коймӧд Сталинскӧй Пя
тилетка нима социалисти
ческой ордйысьӧмӧ. Брига
да сетіс кыв, мый сійӧ вӧ- 
рын кутас кыскасьны сэт- 
чӧдз, кытчӧдз лоӧ лымъя.

Лым сылӧм бӧрын гортъя- 
сӧ петавтӧг пыр жӧ пере- 
ключитчыны кылӧдчан 
уджъяс вылӧ да чукӧстісны 
петны тайӧ ордйысьӧмас 
Ыб вӧрпунктын уджалысь 
став колхозной бригада- 
ясӧс.

Сямтомов.

Нӧсйысьӧмнысӧ пӧртӧны олӧмӧ
Мӧд кварталса (Кряжскӧй 

база) вӧрлэдзысьяс Коймӧд 
Сталинскӧй Пятилетней
план нима ставсоюзса со
циалистической ордйысьӧ- 
мӧ петӧмӧн кӧсйысисны 
участокын сетӧм мӧд да

коймӧд кварталса планъяс 
тыртны содтӧдӧн. Найӧ 
кӧсйысисны быд пӧрӧдчысь- 
лысь удж производитель
ность кыпӧдны 125 про
цент вылӧ да быд кыска-

прӧчентсьысьлысь—150 
вылӧ.

Вӧрлэдзысь-стахановецъ- 
яслӧн да стахановкаяслӧн 
тайӧ кӧсйысьӧмыс ӧні быд
лун пӧртсьӧ олӧмӧ.

Гурьев.

БУРА ЛӦСЬӦДЧӦНЫ ТУВСОВ КбДЗА КЕЖЛӦ
Каганович нима колхо

зын (Ыб сельсӧвет) стаха- 
новскӧя лӧсьӧдчӧны воан 
тувсов кӧдза кежлӧ. Тыр-

мымӧн заготовитӧма потш 
да майӧг. Вӧвъяслы вайӧ- 
ма да торйӧдӧма бур ту- 
рун. Ӧні колхозникъяс заво-

дитчисны перйыны удобре
ние вылӧ торф.

Л. Колегов

Мый йылысь висьталіс ВКП(б) XVIII-öд съезд вылын ВОРОШИЛОВ ёрт
Ворошилов ёрт висьта- 

ліс сы йылысь, мый заво
дитчис нин мӧд империа
листической война. Тайӧ 
войнаыс представляйтӧ 
опасность став миролюби
вой странаяслы. Социализм- 
лӧн страна—мирса став 
странаяс пиысь медся ми
ролюбивой. СССР—бельмо 
ассьыс нем помсӧ колля- 
лысь капитализм син водз
ын. Капиталистъяс, бешен- 
нӧй скӧрлунсӧ дзебтӧг, 
дасьтӧны миян страна вы- 
лӧ вооруженной уськӧдчӧм.

Ӧдйӧ быдмӧны капита
листической странаяслӧн 
армияяс, быдмӧ вооруже- 
ниеяслӧнлыд.Торйӧн бешен- 
нӧй гонка мунӧ самолётъ- 
яс вӧчӧм ын. Ворошилов 
ёрт вайӧдӧ ӧткымын дан- 
нӧйяс самолётъяс лыд йы
лысь, кодъясӧн распола- 
гайтӧны нин капиталисти
ческой странаяс, сідз Ан
глия имеитӧ 2.238, Герма
ния—4.020, Франция—4.000, 
Италия—2.161, Япония—
3.005 самолёт. Тайӧ лыд- 

'  пасъясыс дугдывтӧг быд- 
МӦНЫ. Капиталистической 
государствояс, медся нин 
найӧ, кӧні гocпoдcтвyйтö 
фашизм, видзӧны гырысь 
сьӧмъяс вооружениеяс про- 
ИЗВОДИТӦМ вылӧ, уна лыда 
войскаяс содержитӧм вылӧ, 
командной состав велӧдӧм 
вылӧ.

Миян страна медся миро
любивой, но ми олам капи
талистической странаяс 
кытшалӧмын, ми находит- 
чам военнӧй нападение уг
роза улын, да сы вӧсна 
долженӧсь цjдeитны вынйӧ- 
ра, жугӧдны позьтӧм Рабо- 
че-Крестьянскӧй Краснӧй 
Армия да Военно-Морскӧй 
Краснӧй флот.

Сӧмын Краснӧй Армия- 
лӧн да Военно-Морскӧй 
Краснӧй флотлӧн боевӧй 
дасьлунӧн, сӧмын миянлысь 
боевӧй дасьлуннымӧс дуг- 
дывтӧг ёнмӧдӧмӧн пӧзьӧ 
обезопаситны миянлысь 
странанымӧс фашистской 
зільӧмъясысь овмӧдчыны 
миян страна щӧт весьтӧ.

Кольӧм вит во чӧжӧн 
миян Краснӧй Армия да 
Военно-Морской Флот быд- 
мисны, ёнмисны да нӧшта 
ёнджыка оснаститчисны 
технической совершенной 
вооружениеӧн. Миян грани- 
цаяс вылӧ кыпӧдӧма мощ- 
нӧй укреплениеяс. И нӧшта 
ӧтитор: лӧсьӧдӧма Главнӧй 
Военнӧй Сӧвет, код соста- 
вӧ пырӧ Сталин ёрт.

Бурнӧй аплодисментъяс- 
ӧн, „Ура" горӧдӧмъясӧн 
сьезд встречайтӧ Вороши
лов ёртлысь висьталӧмсӧ 
сы йылысь, мый вит во чӧ- 
жӧн миян Краснӧй Армия- 
лӧн численной составыс 
содіс кык пӧв дорысь неу- 
на унджык. Mi ӧні име- 
итам стрелковӧй диви- 
зияяс воддза серти 10 пӧв 
унджык. Стрелковӧй диви- 
зияяс пырӧны корпусъяс 
составӧ. Быд корпусын 
лыддьыссьӧ 60 сюрс гӧгӧр 
боец.

Миянлысь стрелковӧй 
корпусъяс снабдитӧма тыр- 
мымӧн мында артиллерия- 
ӧн, танкъясӧн, пулемётъяс- 
ӧн, миномётъясӧн, гранато- 
мётъясӧн да мукӧд ору- 
жиеӧн.

Быдмис и Краснӧй кон
ница. Сійӧ ёна оснаститчис 
боевӧй средствоясӧн: пуле- 
мётъясӧн, артиллерияӧн, 
зенитнӧй пулемётъясӧн да 
зенитнӧй артиллерияӧн. Ка- 
валерияын усилитӧма тан- 
ковӧй полкъяс, кавалерий
ской частьяс составӧ гіыр- 
тӧма специальной авто-бро- 
нечастьяс.

Краснӧй Армиялӧн авто- 
бpoнeraнкoвöй войскаяс 
быдмисны татшӧм ногӧн: 
йӧз состав содіс 152,5 прӧ- 
чент вылӧ, танкъяслӧн 
лыд—191 прӧчент вылӧ, 
бронемашинаяслӧн лыд со- 
дис 7,5 пӧв.

Торъя внимание сетсис 
бӧръя вит воӧн миян артил- 
лериялы. Уна вылӧ быдмис 
миян кокни, шӧркодь сьӧ- 
кыд да зенитнӧй артилле- 
риялӧн лыд. Кольӧм вит 
во чӧжӧн миянлы удайтчис' 
Краснӧй Армияӧс тырвыйӧ 
снабдитны первоклассной 
качествоа танковой да про
тивотанковой артиллерияӧн. 
Войдӧр миян пӧшти эз вӧв 
матӧ лыйлан артиллерия 
(миномётъяс, бомбомётъяс), 
ӧні ми сійӧс имеитам тыр- 
мымӧн мында да бур каче- 
ствоаӧс.

Артиллериялӧн лыд бок- 
сянь быдмӧмкӧд ӧттшӧтш 
быдмӧ и сылӧн качество- 
ыс. Содісны артиллериялӧн 
дальнобойность да скоро
стрельность, содіс снарядъ- 
яслӧн вес.

Кык пӧв содіс миян про
тивохимической войскаяс- 
лӧн лыд. Найӧс снабдитӧма 
став колананас защита да 
нападение вылӧ. Быдмисны 
связьлӧн войскаяс. Тайӧ вой- 
скаясыс имеитӧны асланыс 
распоряжениеын связьлысь 
став средствояссӧ, кодъяс- 
ӧс лӧсьӧдӧма техникалӧн 
бӧръя кыв серти. Связь
лысь войскаяс пӧшти тыр- 
выйӧ моторизируйтӧма. 
Бурмисны лыд боксянь да 
качественной и мукӧд вой
скаяс: железнодорожнӧй-
яс, инженернӧйяс, прожек- 
торнӧйяс, автотранспорт- 
нӧйяс да мукӧдъяс.

Лётчикъяслӧн, техникъ- 
яслӧн, штурманъяслӧн да 
мукӧдлӧн лыдыс содіс 
пӧшти 2,5 пӧв. Самолётъ- 
яслӧн лыд содіс 2 пӧв до
рысь унджык. Вывті ёна
бурмис миян самолётъяс-
лӧн качествоыс. Уна миян 
истребительяс да весиг 
бомбардировщикъяс вӧчӧ- 
ны часӧн 500 километрысь 
уна вылӧ унджык. Вороши
лов ёртлысь тайӧ висьта- 
лӧмсӧ съезд встречайтӧ
„Ура“ горӧдӧмъясӧн. Став 
зал сувтӧмӧн вӧчӧ овация 
народъяслӧн вождь Сталин 
ёртлы. Миян самолётъяс
вермасны свободнӧя лэбав- 
ны 14—15 сюрс метр выл- 
наті. Сӧветскӧй самолётъяс 
лэбалан дальность йылысь 
Ворошилов ёрт висьталіс 
тадзи: „...мый инмӧ миян 
самолётъяс дальностьӧ, то 
та йылысь ставсьыс бур
джыка висьталісны делӧӧн 
миян паметьын прекраснӧй 
Сӧветскӧй Союзса Герой 
Валерий Чкалов да Сӧвет- 
скӧй Союзса Геройяс Гро
мов, Байдуков, Беляков, 
Юмашев, Данилин, Кокки- 
наки, покойнӧй Бряндин- 
ский ёртъяс да миян заме

чательной лётчицаяс—Со
ветской Союзса Геройяс 
Гризодубова, Осипенко да 
Раскова ёртъяс (аплодис
ментъяс)"

Водзӧ Ворошилов ёрт 
висьталӧ Краснӧй Армия
са йӧзъяс: боецъяс, коман- 
диръяс, комиссаръяс, по- 
литработникъяс, началь- 
никъяс, военнӧй врачьяс, 
хозяйственникъяс йылысь.

Ӧд йӧз бӧръя щӧтын ре- 
шайтӧны ставсӧ да опреде- 
ляйтӧны Краснӧй Армия- 
лысь действительной бое- 
вӧй вынсӧ да мощсӧ.

Ворошилов ёрт висьталӧ: 
„Техника йӧзтӧг абу ловъя. 
Техника тӧдысьяс киын, 
техникаӧн овладейтысь йӧз 
киын—ыджыд вын.

Кадръяс решайтӧны став- 
сӧ“ .

Краснӧй Армиялӧн кадръ
яс лоины нӧшта ёнджыка 
крепыдӧн да ёна быдмисны. 
Сідз, например, бӧръя вит 
во чӧжӧн лётчикъяс миян 
лоисны 184 прӧчент вылӧ 
унджык, a авиацияса инже- 
неръяс—801 прӧчент вылӧ 
унджык!

Краснӧй Армия мирнӧй 
кадын —сійӧ школа, кӧні 
сё сюрсъяс лыда медбур 
сӧветскӧй йӧз уна да упор
но велӧдчӧны не сӧмын во
енной специальностьӧ да 
врагӧс нӧйтан искусствоӧн 
овладейтӧмӧ, но сідз жӧ 
овладевайтӧны и мукӧд нау- 
каясӧн. Уна, упорнӧ, нас- 
тойчивӧя велӧдӧны Маркс- 
лысь — Энгельслысь — 
Jleнинлыcь — Сталинлысь 
трудъяссӧ.

Миян странаын 63 сухо- 
путнӧй училище, 32 спе
циальной лётнӧй да лётно- 
техническӧй школаяс, 14 
военнӧй академия, граж
данской вузъяс бердын 6 
специальной военнӧй фа
культет. Наын гӧтӧвитчӧ- 
ны бура велӧдӧм, полити
чески грамотной да Л е
нин-Сталин партиялы вер
ной командиръяс да Красной 
Армияса специалистъяс. 
Уна йӧз Краснӧй Армияын 
велӧдчӧны заочнӧ, уна ве- 
лӧдчӧны войсковой школа
ясын.

Ворошилов ёрт висьталӧ 
сы йылысь, мый рядовӧй 
боецъяслӧн материальной 
обеспечениеыс бур. Найӧ 
бура сёйӧны, олӧны удоб
ной помещениеясын. Ко- 
мандиръяслы, комиссаръ 
яслы, политической работ- 
никъяслы да Краснӧй Ар
мияса мукӧд начальствую- 
щӧй составлы удж дон та- 
йӧ вояс чӧжӧн шӧркодя

содіс 286 прӧчент вылӧ.
Бура пуктӧма Краснӧй 

Армияса йӧз пӧвсын и куль
турной удж. Уна вылӧ ун
джык лоины ленинской 
уголокъяс, клубъяс, Крас
ной Армиялӧн домъяс, ра- 
диоузелъяс, киноустановка- 
яс, библиотекаяс...

Ыджыд да полезной удж 
Красной Армияса боецъяс 
да командиръяс пӧвсын 
нуӧдӧны искусствоса работ
никъяс, музыкантъяс, пе- 
вецъяс, a сідз жӧ ученӧй- 
яс, техникъяс, инженеръяс.

Ворошилов ёрт висьталӧ 
водзӧ миян рӧдина оборо
на делӧлы Осоавиахимлӧн, 
РОКК-лӧн да Краснӧй По
лумесяц Обществолӧн да 
мукӧд общественной орга- 
низацияяслӧн тӧдчанлун 
йылысь. Налӧн ыдж
ыд да почетнӧй удж, да 
колӧ налы уджавны нӧшта 
упорнӧйджыка, нӧшта ун
джык, медым крепитны и 
крепитны миян социалисти
ческой страналысь оборон
ной мощсӧ.

Краснӧй Армия пыр от- 
личайтчыліс аслас снайперъ- 
ясӧн да винтовкаясысь да 
пулемётъясысь бура лый- 
сьысьясӧн. И водзӧ вылӧ 
сылы колӧ упорнӧя уджав
ны тайӧ отношениеын.

Краснӧй Конница боевӧй 
подготовка делӧын пыр су- 
лавліс колана вылнаын, да 
ӧнія кадын миян конница 
вермас служитны организо- 
ваиностьлӧн да боевӧй вы- 
учкалӧн примерӧн.

Искуснӧй артиллеристъяс, 
славнӧй танкистъяс йылысь, 
кодъяс ассьыныс делӧ тӧ- 
дӧны „на ять“, связистъяс, 
доблестнӧй краснӧй лёт
чикъяс йылысь висьталіс 
Ворошилов ёрт. Сійӧ вайӧ- 
діс свидетельствояс вийӧм 
японскӧй офицеръяслысь, 
кодъяс пасйӧны Краснӧй 
Армияса боецъяслысь жу- 
гӧдны позьтӧм вын. Татшӧм 
вынаӧн Краснӧй Армия ло
ис сы вӧсна, мый сы йы
лысь торйӧн тӧждысьӧны 
миян партиялӧн Централь
ной Комитет, рабоче-кре
стьянской Правительство 
да лично Сталин ёрт.

Водзӧ Ворошилов ёрт 
благодаритӧ миян социалис
тической заводъясса рабо- 
чӧйясӧс, инженеръясӧс 
техникъясӧс да служащӧй- 
ясӧс, коммунистъясӧс да 
комсомолецъясӧс, кодъяс 
уна уджалісны Краснӧй 
Армияӧс да Военно-Мор- 
скӧй Флотӧс оснащайтӧм 
вылӧ, миян страналысь обо
ронной мощсӧ ёнмӧдӧм 
вылӧ. Уна уджалісны тайӧ 
делӧ вылас и M. M. 
Каганович, Ванников, Тево
сян да мукӧд ёртъяс. Во
рошилов ёрт предложение 
серти съезд вӧчӧ налы 
бурнӧй овация.

Ворошилов ёрт XVIII-ÖД 
съездса делегатъяслы ва- 
йӧдіс тӧдвылӧ сы йылысь, 
кыдзи доблестнӧй Краснӧй 
Армия отважнӧя да безза- 
ветнӧя тышкасис врагъяс- 
лы паныд гражданской 
война воясын. Став Крас
ной Армия, сылӧн став бо
ецъяс да командиръяс кре- 
пыда йитчӧмаӧсь сӧветскӧй 
народкӧд.

Пыр ёнджыка да ёнджы
ка вынйӧраӧн лоӧ миян

Краснӧй Армия.
Сійӧ весасис подлӧй троц- 

кистско-бухаринскӧй бан- 
дитъясысь, предателья- 
сысь да рӧдиналӧн измен- 
никъясысь.
Краснӧй Армия—пыр дась!

Сійӧ джын дорсьыс ун- 
джыкнас состоитӧ комму- 
нистъясысь да комсомо- 
лецъясысь. Но и сійӧ юкӧ- 
ные, коді оз пыр партийной, 
комсомольскӧй организа
цияяс составӧ,—сійӧ под
линной беспартийной боль
шевикъяс.

Ассьыс речсӧ Вороши
лов ёрт помаліс татшӧм 
кывъясӧн: „Миян армия су- 
лалӧ сюсь часӧвӧйӧн ру- 
бежъяс вылын, кодъяс тор- 
ЙӦДӦНЫ социалистической 
мир угнетение, насилие да 
капиталистической варвар
ство мирысь. Сійӧ пыр, 
любӧй кадӧ дась уськӧд- 
чыны бойӧ быд враглы па
ныд, коді лысьтас инмӧд- 
чыны Сӧветскӧй Государ- 
стволӧн священной муӧ. 
(Бурнӧй аплодисментъяс).

Порукаӧн сылы, мый враг 
лоас регыд лямӧдӧма да 
бырӧдӧма, служитӧ мияи 
Краснӧй Армиялӧн став со
ветской народкӧд полити
ческой да моральной ӧтувъ- 
ялун.

Порукаӧн сылы служитӧ 
марксистско-ленинской иде
ология, Ленин—Сталин пар- 
тиялӧн идеология, кодӧн 
олӧ сӧветскӧй Государство- 
лӧн армия. Тайӧ идеология 
вӧснаыс боецъяс, коман
диръяс дащолитработникъ- 
яс дасьӧсь пыр сетны ас
сьыныс олӧмсӧ.

Порукаӧн сылы служитӧ 
сійӧ, мый миян Рабоче-Кре
стьянской Краснӧй Армия 
эм первоклассной, бурджы
ка, став мукӧд армияяс 
дорысь, технически воору
женной да прекраснӧя ве- 
лӧдӧм армияӧн.

Порукаӧн сылы служи- 
тӧны сідз жӧ и сійӧ уна- 
лыда Сӧветскӧй Союзса Ге
ройяс, кодъяс Армия радъ- 
ясын народлы беззаветнӧя 
служитӧмӧн заслужитісны 
тайӧ высокӧй званиесӧ.

Ёртъяс! Миян армия не
сокрушимой!

Сійӧ эм миян партиялӧн 
быдтас, сійӧ сылӧн пре
красной творение, сійӧ пыр 
дась, партия, миян Прави
тельство да народъяслӧм 
вождь великӧй Сталин ин- 
дӧд серти тышкасьны ас
лас социалистической Ро
дина вӧсна да пӧртны ло
въя делӧӧ военнӧй прися- 
галысь священной кывъяс.

„Me клянитча дорйыны 
сійӧс мужественнӧя, кужӧ- 
мӧн, достоинствоӧн да че- 
стьӧн, ог жалит ассьым вм- 
рӧс да самӧй олӧмӧс врагъ
яс вылын тырвыйӧ побе
да шедӧдӧм могысь".

Мед олас бoлыueвикъяc- 
лӧн миян великӧй Ставсо
юзса Коммунистической 
партия!

Мед олас миян партиялӧи
XVIII-öд съезд!

Мед олас миян великӧй 
Сталин!

(Ставӧн сувтӧны, бур
ной дыр лӧнявтӧм овация: 
„Мед олас Сталин ёрт!“ 
„Мед олас Ворошилок 
ёрт!" гора дыр лӧнявтӧм 
„ура!“.)

Снимок вылын: Казахстанын медводдза колхознӧй rидpo-элeк- 
тростанция (Буденнӧй нима колхоз, Каскеленскӧй район, Алма- 
Атинскӧй область). Электростанциясӧ лэдзӧма 1938 вося декабрын.

Кӧдза кежлӧ—ты p дасьлун

Beлijдöны ВКП(б) XVIII- 
ӧд съездлысь 

материалъяс
Ыб вӧрпунктса рабочӧй- 

яс пӧвсын котыртӧма 
ВКП(б) XVIII-öд съездлысь 
материалъяс паськыда ве- 
лӧдӧм. Мет ёль участокын 
велӧдчӧмӧн шымыртӧма 56 
мортӧс, Куття ягын—38 
мортӧс, Вылыс Лопъюын— 
76 мортӧс, ставсӧ вӧрпункт 
пасьта —170 мортӧс.

Тайӧ уджсӧ нуӧдӧм вылӧ 
индалӧма агитаторъясӧс да 
беседчикъясӧс. Осипов.

ПЫРб ПАРТИЯӦ
Паджга вӧрпунктса вӧр- 

лэдзысь стахановец B. A. 
Шеболкин сетіс шыӧдчӧм 
ВКП(б) радӧ пырӧм вылӧ.

Доронин.

Нык лунӧн— 6 2  
пуд чери

Каганович нима колхозса 
(Ыб сельсӧвет) колхозникъ
яс П. С. Костарев да Коле- 
гов ёртъяс кык лунӧн кы- 
йисны 62 пуд чери. Таысь 
кыньдзи Костарев ёрт кы- 
йис 200 штука кӧч, уна 
сьӧдбӧж да ур.

Л. Колегов.

Снимок вылын: „Труд“ колхоз
ын (Череповецкой район, Воло
годской область) чyкöpröны муяс 
вынсьӧдӧм вылӧ пӧим. Шуйга 
вылын—возчик И. С. Х ухарев , 
веськыдвылын—колхозница E. Н. 
Савичева.

Уджалӧ 
„около"...

Кряжскӧй механизиро
ванной вӧрпунктын, кыдзи 
висьталӧ парторг Габанов 
ёрт, вӧрлэдзысьяс пӧвсын 
заводитӧмаӧсь велӧдны 
ВКП(б) XVIII-öд съездлысь 
материалъяс. Но кымын 
агитатор да беседчик уджа- 
лӧ, кымын мортӧс шымыр- 
тӧма велӧдӧмӧн, Гобанов 
стӧча висьтавны оз вермы. 
Сійӧ агитаторъясӧс, бесед- 
чикъясӧс да налысь удж 
результатсӧ тӧдӧ сӧмын 
„около"...

Гобанов кыдз парторг, 
оз тӧд бура уджалысь аги- 
таторъясӧс, оз вермы стӧ- 
ча висьтавны кыдзи комсо- 
молецъяс, профсоюзникъяс 
да вӧрлэдзысь-стахановецъ- 
яс пӧвсын мунӧ съездлысь 
материалъяс велӧдӧм. Оз 
вермы висьтавны и кутшӧ- 
ма вӧрпунктын паськалӧ 
Коймӧд Сталинской пяти
летней план нима Ставсо
юзса социалистической орд- 
йысьӧм.

Вӧрпунктса riapтopгaни- 
зациялысь отчотно-выбор- 
нӧй партийной собрание 
уджсӧ лыддьыліс не удов- 
летворительнӧйӧн. Но ме
дым парторганизациялысь 
уджсӧ вайӧдны удовлетво- 
рительнӧйӧдз, 1 обанов та 
кузя весиг нинӧм на абу 
вӧчӧма.

Тайӧ тыдалӧ кӧть нин 
сэтысь, мый вӧрпунктса 
коммунистъяс партиялысь 
история велӧдӧны тырмы- 
тӧма (велӧдӧны сӧмын на 
I —3-ӧд главаяс).

Огчотно-выборнӧй собра- 
ниесянь партия радӧ Кряж- 
скӧй базаысь райкомӧн абу 
на примитӧма ни ӧти- мор- 
тӧс. Вӧрлэдзысьяс пӧвсын 
тырмытӧма пуктӧма партий- 
но-массӧвӧй удж. Вӧрпункт 
первой кварталса вӧрлэ- 
дзан план тыртіс сӧмын 73 
прӧчент вылӧ.

Татшӧм уджыс артмис 
медвойдӧр сы вӧсна, мый 
парторг Гобанов ёрт парт
организация водзӧ сувтӧ- 
дӧм уджъясӧн конкретнӧя 
веськӧдлӧм пыдди уджалӧ 
сӧмын... „около".

7-8 лунӧн тувсов  
кӧдза помалӧм 

вӧсна!
Буденный нима^колхоз 

(Шошка сельсӧвет) локтан 
тувсов кӧдза кежлӧ лӧсьӧд- 
чӧмын мунӧ воддзя радъя- 
сын.

Колхозлӧн тувсов кӧдза 
кежлӧ тырмымӧн лӧсьӧдӧма 
кӧйдыс. Став кӧйдыссӧ сор- 
тируйтӧма да пуктӧма бур 
помещениеӧ, сылысь чужан- 
лунсӧ прӧверитӧмӧн.

Видз му уджалан инвен
тарь ремонтируйтӧмын тӧв- 
быд уджаліс кузнец, коді 
ремонтируйтіс став плугъяс, 
агасъяс, гӧр вожъяс, 36 
телега пиысь ремонтируйтӧ- 
ма 33 телега.

Кӧдза нуӧдӧм вылӧ тыр- 
мымӧн дасьтӧма вӧвъяслы 
турун да зӧр. Мунӧ сийӧс 
кӧлуй ремонтируйтӧм.

Омӧльджык гіоложение- 
ыс куйӧд петкӧдӧмын. Му
яс вылӧ петкӧдӧма колана 
7100 додь куйӧд пыдди сӧ- 
мын на 2443 додь.

7-8 лунӧн кӧдза уджъ
яс эштӧдӧм вылӧ колхоз
никъяс петісны Коймӧд 
Сталинской Пятилетка нима 
Ставсоюзса социалистичес
кой ордйысьӧмӧ. 
 ♦ ♦  ----

Снимок вылын: Мӧд бригадаса 
бригадир М. Н. Стойко (шуйга- 
вылас) примитӧ ремонтируйтӧм 
сеялка. (Пролетарской революция- 
лы кызь во нима колхоз-мил
лионер, Одесской пригородной 
район).

Матысмӧ тувсов кӧдза. 
Тайӧ ыджыд хозяйственно
политической тӧдчанлуна 
мероприятиесӧ нуӧдіг кеж- 
лӧ ӧнісянь нин должен ло
ны обеспечитӧма тыр дась
лун.

Тавося тувсов кӧдза дыр
йи, например, миян район
ын сортовӧй кӧйдысъясӧн 
колӧ кӧдзньпяровӧй шобді— 
800 гектар вылӧ, ид—380 
гектар вылӧ, анькытш--100 
гектар вылӧ да зӧр—572 
гектар вылӧ, но, медым 
успешнӧя тыртны тайӧ план- 
сӧ абу на лӧсьӧдӧма кола
на условиеяссӧ, коді мед- 
войдӧр петкӧдчӧ сыын, 
мый колхозъясӧс местаяс 
вылын абу на обеспечитӧ- 
ма тырмымӧн сортовӧй кӧй- 
дысӧн.

Колхозъяс костын кӧть 
эськӧ и котыртӧма сорто
вой кӧйдысъяс вылӧ несор- 
товӧйясӧс вежлалӧм, но 
тайӧ уджыс мунӧ жеба. 
Ta вылӧ ӧні колӧ веськӧд- 
ны медся серьёзнӧй внима
ние.

Сідз жӧ зэв тырмытӧма 
нуӧдчыссьӧ колхозъясын 
кӧйдысъяслысь чужанлун 
прӧверитӧм. Зеленец, Слӧ- 
бӧда да Лӧзым сельсӧвет- 
увса колхозъясын, напри
мер, тайӧ уджас эз на и 
босьтчывны. Унджык кол
хозъясын кӧйдыслысь чу-

жанлунсӧ прӧверитӧма сӧ- 
мын местаяс вылын, найӧс 
семеннӧй лабораторияясӧ 
нулытӧг, коді дерт, вермас 
бӧръя щӧтын вайӧдны не- 
благсприятнӧй положениеӧ. 
Тайӧ тырмытӧмторсӧ бы- 
рӧдӧм вылӧ эм на став 
позянлуныс, сӧмын райзо- 
лӧн да колхоз правление- 
яслӧн колӧ большевист- 
скӧя веськӧдлыны тайӧ 
уджнас.

Абу ошйысяна положе- 
ниеыс и кӧйдыс весалан 
делӧын. Район пасьта план- 
ын индӧм 10300 центнер 
пиысь талунъя лун кежлӧ 
кӧйдыс весалӧма ^сӧмын на 
5745 центнер, либӧ джын- 
сьыс неуна унджык. Кӧй- 
дыс весалӧмын татшӧм 
бӧрӧкольччӧмыс оз вермы 
оправдайтсьыны некутшӧм 
помкаясӧн. Быд колхозын 
эм условие, медым 100 прӧ- 
чент вылӧ весавны кӧй- 
дыс. Машинаяс эмӧсь, йӧз— 
эмӧсь жӧ. Делӧыс уджсӧ 
большевистскӧя котыртӧм 
сайын.

Земельнӧй органъясса 
работникъяслы, a сідз жӧ 
став сӧветскӧй да партий
ной организацияяслы колӧ 
кутны тӧдвылын, мый тув
сов кӧдзалӧн успехыс ку
тас решайтчыны налӧн опе- 
ративнӧя веськӧдлӧмӧн.

Вавилин.

му овмӧслӧн социалисти
ческой системаӧ.

Лыддьӧдла основнӧй агро
технической мероприятие
яс, кодъясӧс ми применяй- 
там.

Озимӧй шобді кыдзи пра
вило кӧдзам куйӧдалӧм 
чорнӧй пар вылӧ. Чернӧй 
пар ми заводитам обраба- 
тывайтны арсяньыс. Кыдз 
сӧмын му освободитчас сі- 
йӧс занимайтан культура- 
ысь, гӧрам сійӧс зяб улӧ 
ты p джудждаӧн (18—20 
сантиметр) да татшӧм сос- 
тояниеын колям тулысӧдз.

Водз тулысын зяб агсав- 
сьӧ кӧрт пиня агасӧн кык 
пӧв ветлӧдлӧмӧн. Тайӧ 
прӧстӧй агротехнической 
мероприятиенас ми почваын 
сохранитам влага, коді чу- 
кӧрмӧ тӧвся осадокъясысь. 
Яровӧйясӧс кӧдзӧм бӧрын 
ми чернӧй пар му вылӧ пет- 
кӧдам куйӧд веськыда кар- 
таяссянь, сэні жӧ разӧдам 
сійӧс да.мусӧ гӧрам 12—14 
сантиметр пыдтаті.

Муяс гожӧм чӧж должен

весавсьыеы er турунъясысь. 
Кӧдзтӧдз куим вежон водз- 
джык коськӧм муяс гӧригӧн 
ӧти местаті гӧрыштам кы- 
кысь тыр джудждаӧн —18 
сантиметрысь неляпкыд- 
джыка. Кӧдзӧм водзвылын 
сӧмын агсалам кык пӧвсӧн. 
Кӧдзан способ сӧмын рядо- 
вӧй. Озимӧйясӧс обычнӧ 
кӧдзам август мӧд декада
ми.

Озимӧй сю кӧдзам куйӧ- 
далӧм занятӧй пар вылӧ. 
Куйӧд (20—25 тонна гектар 
вылӧ) петкӧдам пар зани- 
майтысь культура—водз 
воысь картупель да турун 
вылӧ вӧдитан вико-овсянӧй 
смесь улӧ. Тайӧ культура
яс увсьыс мусӧ освободит- 
ны зілям кыдз позьӧ водз- 
джык; та бӧрын пыр жӧ ми 
нуӧдам тыр джуджда вы- 
лӧ гӧрӧм.

Водз тулысын, кыдз сӧ- 
мын почва косьмыштас сэ- 
тшӧмӧдз, мый му вывті 
позьӧ ветлӧдлыны, озимӧй- 
ясӧс подкармливайтам ми
неральной удобрениеясӧн.

Гектар вылӧ сюям I цент
нер монтан-селитра, 11/2—2 
центнер суперфосфат да 
I —Н/а центнер калийнӧй 
сов.

Ми применяйтам не сӧ- 
мын минеральной удобре- 
ниеяс, но и местнӧйясӧс— 
птичӧй помет, пӧим. Тӧв- 
нас колхозникъяс чукӧртӧ- 
ны местнӧй удобрениеяс, 
таысь пуктавсьӧны трудо- 
деньяс. 1938—39 вося тӧ- 
лын миян чукӧртӧма, на
пример, 2 тонна гӧгӧр пӧ- 
им да помет.

Сю да шобді ми обя
зательна весалам ёгысь, 
да сек жӧ огӧ ӧтчыдысь. 
Кӧть и прополка требуйтӧ
Ы Д Ж Ы Д  УДЖ ВЫН BИДЗÖM,
но тайӧ затратаясыс оправ- 
дайтсьӧны тырвыйӧ. Ёг ту- 
рунъяс бырӧдӧмӧн, ми сох- 
раняйтам влага да куль
турной растениеяслы пита
тельной веществояс.

(Помсӧ видзӧд 4-од лист -
бокысь)

С т ахаяовскӧй опытӧн веж ласьӧм

Кыдзи „Победа* колхоз 
шедӧдіс устойчивой вылын 

урожайяс
ВКП(б) Центральной Ко- 

митетса секретарь Андреев 
ёрт ВКП(б) XVШ-öд съезд 
вылын аслас речын висьта- 
ліс урожайностьлӧн пере- 
довикъяс йылысь, кодъяс- 
лы удайтчис помавны 
стихиясянь снятом зависи- 
мостькӧд да кодъяс вела- 
лісны любӧй климатичес
кой условиеясын босьтны 
устойчивой урожайяс. При
мер пыдди Андреев ёрт 
вайӧдіс миянлысь, Москов
ской областьса, Дмитриев
ской районса „Победа* 
колхозӧс.

1938 воын, кор пӧшти эз 
вӧвны зэръяс, миянлы 
удайтчис зернӧвӧйясӧс гек
тар вылысь шӧркодя чу- 
кӧртны 106 пудйӧн. Тайӧ— 
куим пӧв дорысь унджык,

став Московской область 
пасьтаын 1938 вося шӧр- 
кодь урожай серти.

Ми тшӧкыда пӧлучайтам 
письмӧяс агрономъяссянь 
да колхозникъяссянь, во- 
лывлӧны миян ордӧ научнӧй 
работникъяс, да ставные 
найӧ юасьӧны: кутшӧм но- 
гӧн поводдя капризъясысь 
зависимостьтӧг ми асланым 
муяс вылысь пыр босьтам 
вылын урожайяс да воысь 
воӧ кыriöдaм найӧс?

Тайӧ юалӧм вылӧ воча- 
видзны абу сьӧкыд. Ми зі- 
лям миян овмӧсын последо
вательной применяйтны cö- 
вeтcкöй агротехнической 
наукалысь требованиеяссӧ 
да тырвыйӧ используйтны 
сійӧ гырысь позянлунъяссӧ, 
кодъясӧс заложитӧма видз-

Чехо-Словацкӧй 
народлӧн фашистской 

оккупантъяслы паныда 
тыш

ПАРИЖ, 6 (ТАСС). Немец
кой генерал Бласковиц вӧлі 
Пользенын Шкодлӧн тӧдса 
военнӧй заводъясын. Сійӧ 
„визит" бӧрын администра
ция получитіс приказание 
заводъяссьыс рабочӧй чехъ- 
ясӧс массӧвӧя уволитӧм да 
найӧс немецъясӧн вежӧм 
йылысь. Такӧд йитӧдын 
рабочӧйяслӧн недовольство 
иримитіс сэтшӧм бурнӧй 
формаяс, мый инцидентъ- 
ясысь полӧмла командова- 
ииеыс дугӧдіс немецкӧй 
салдатъяслы ветлыны Поль- 
зен карса уличъяс вылын 
некымын лун чӧж.

Юӧртӧны, мый Шкод за
водъясын вӧлі тшыкӧдӧма 
ценнӧй военнӧй материалъ
яс да изобретениеяс.

Лун-мӧд сайын Прага 
кар дорын сотчис видзму 
овмӧс машинаяслӧн завод. 
Убыткаясыс донъявсьӧны 
9 миллион крон размерын. 
Чайтӧны, мый тані вӧлі 
саботажлӧн акт.

Гестапо водзӧ расправ- 
ляйтчӧ активнӧй антифа- 
фистъяс вылын.

Албанияын анти-итальянской 
демонстрацияяс

ЛОНДОН, 7 (ТАСС). 
Кыдзи юӧртӧ Рейтер агент- 
стволӧн корреспондент Ти- 
ранасянь, талун лунтыр 
сэні мунӧны уна йӧза анти- 
итальянскӧй демонстрация
яс. Тӧрыт Албанияса сто
лица весьтын 29 итальян
ской бомбардировщиклӧн 
петкӧдчӧм кыпӧдіс албан
ской народлысь ыджыд 
возмущение, пырысьпыр 
сы бӧрын Тиранын муніс 
уна йӧза демонстрация. 
Демонстрантъяс прӧйдитіс- 
ны парламент здание, ко- 
ролевскӧй дворец да иност
ранной миссияясса зданиеяс 
дінті лозунгъясӧн: „Италь
янской войскаяс вермасны 
оккупируйтны странаӧс сӧ- 
мын миян шойяс вомӧн 
воськовтӧмӧн". Корреспон
дент юӧртӧ, мый албанскӧй 
правительство мобилизуй- 
тіс 26 сюрс салдатӧс.

Снимок вылын: Французскӧй комсомолецъяс Париж уличаяс 
вылын республиканской Испаниялы польза вылӧ чукӧртӧны tcpeд- 
ствояс.

Aлбaнeцьяc водзсасьӧны итальянской интервентъ-
яслы паныд

ЛОНДОН, 7 (ТАСС). 
Кыдзи юӧртӧны Рейтер, 
Юнайтед Пресс да Ассо- 
шиейтед Пресс агенствояс 
Тиранасянь, 10 час 30 ми
нут асылын печатьлӧн ал
банской правительствен
ной бюро йӧзӧдіс юӧртӧм, 
кӧні висьтавсьӧ: „ни ӧти
итальянскӧй салдат эз вер
мы кольччыны Албания 
национальной территория 
вылӧ албанскӧй войскаяс 
лӧн да албанскӧй народлӧн 
решительнӧя водзсасьӧм 
результатын, кодъяслӧн 
моральной состояниеыс во- 
дзӧ кольӧ превосходнӧйӧн, 
вынъяслӧн вывті ёна торъ- 
ялӧм вылӧ видзӧдтӧг".

Албанскӧй правительст

венной радиостанция юӧр- 
тіс, мый Дураццоын италь- 
янецъяс воисны кар шӧрӧ- 
дзыс. Албанецъяс контрна
ступление результатын на- 
йӧс вӧлі шыбытӧма асла
ныс транспортъяс дорӧ. 
Валона карӧс лунтыр бом- 
бардируйтӧма сынӧдсянь 
итальянецъясӧн. Карыс шы- 
мыртчӧма биӧн.

Но итальянецъяслы удайт- 
чис пырны страна пытш- 
лань, примерно 10 миля 
вылӧ (ӧти миляыс—1,6 - ки
лометр). Шен Гвин порт- 
сянь (Санж Джио вани ди 
Медуа) найӧ босьтісны Са
рана кар да уна мукӧд 
пункт.

ИСПАНСКОЙ ФАШИСТСКОЙ ОРГАНИЗАЦИЯСА 
ГЛАВАРЬЯСбС МЕКСИКАЫСЬ ЫСТОМ

НЬЮ-ЙОРК, 6 (ТАСС). 
„Ассоимсейдет пресс" агент
ство юӧртӧм серти, Мекси- 
коысь (Мексикаса столица) 
антифашистской демонстра
цияяс результатын, кодъяс

мунісны  странаас, м е к с и 
канской правительство мӧ- 
Д ӧдіс  М ексикаы сь исп ан 
ск ой  ф аш и стской  органи-  
зацияса 3 г л а в а р ӧ с — фалан-  
ги стъ ясӧс .

Токиоын французской протест
ПАРИЖ, 6 (ТАСС). То- 

киосянь юӧртӧм серти, Япо- 
нияын французской посол 
Анри вручитіс тӧрыт ино
странной делӧяс кузя япон
ской министерстволы Япо-

нияӧн Франциялы принад- 
лежитысь Спрашли діяс 
вылын ассьыныс исключи
тельной правояс провозгла- 
ситӧмлы паныд протестуй- 
тан нота.

Кыдзи „Победа" колхоз шедӧдіс устойчивой 
вылын урожай

Сідз жӧ последователь
ной ми зілям примитны аг- 
ротехникалысь став требо- 
ваниеяссӧ и яровой куль- 
тураяслы. Торъя ыджыд 
тӧдчанлун сетам почва под- 
готовитӧмлы. Став площадь 
вылын, кодӧс индӧма яро- 
вӧй зерновӧйяс улӧ, позян
лун серти нуӧдам идза под 
ёна водз гӧрӧм. Водз ту- 
ЛЫСЫН, OЗHMÖЙЯC бӧрын, 
агсалам зяб, медым жуг- 
лыны артмӧм коркасӧ да 
сохранитны чукӧрмӧм вла- 
гасӧ.

Кор почваыс косьмыштас 
да гӧригӧн оз кут ляксьы- 
ны, выльпӧв тыр джудж- 
даӧд—18 сантиметр судта 
гӧрам зябсӧ. Выльпӧв гӧ- 
рӧм бӧрын пыр жӧ нӧшта

ӧтчыд агсалам, медым шы- 
льӧдны почвалысь неров- 
ностьсӧ.

Став яровӧйясӧс (шобді, 
ид, ’зор) обязательно веса- 
лам ёгысь, шобді весалам 
кыкысь. Первой прополка 
бӧрын кӧдзаясӧс подкарм- 
ливайтам: сюям гектар вы- 
лӧ I центнер монтан-селит- 
ра, I 1/, центнер суперфос
фат да I центнер калийнӧй 
сов.

Миян колхоз кутас уча
ствуйтны Ставсоюзса сель
скохозяйственной выставка 
вылын. Тайӧ миянлы ыджыд 
честь. Став Сӧветскӧй Со
юзса колхозникъяс выстав
ка вылын кутасны тӧдмась- 
ны миян удж методъясӧн, 
кутасны вуджӧдны миян

лысь опыт, дерт, местнӧй 
климатическӧй да почвен
ной условиеяс учитывай-
ТӦМӦН.

Ставыс тайӧ отсалас ми
янлы 1939 воын чукӧртны 
нӧшта ёнджыка вылын уро
жай. План серти ми наме- 
чайтам зерновӧйясӧс (ози- 
МӦЙЯСӦС да яровӧйясӧс) 
шӧркодя гектар вылысь 
босьтны 25 центнерӧн. Ку
там тышкасьны сы вӧсна, 
медым тайӧ обязательст
в о ^  честьӧн пӧртны олӧ- 
мӧ да медым сталинскӧй 
8 миллиард пуд нянь вӧс- 
на тышын лоны странаса 
водзынмунысь колхозъяс 
лыдын.

В. СИДОРОВ.

„Победа" колхозса лабо- 
раторияын юралысь, СССР 
са Верховной Сӧветын де
путат.

Налоговой агентъяс уджлӧн 
общественной смотр

Коми АССР-са Совнарком 
да Сыктывдінса райиспол
ком президиум шуӧмъяс 
серти Сыктывдін районын 
ӧні нуӧдчыссьӧ налоговой 
агентъяс уджлы обществен
ной смотр.

Т а й ӧ  общественной 
смотрсӧ должен лоны весь 
кӧдӧма сы вылӧ, медым по
литической да делӧвӧй от- 
ношениеын тырвыйӧ прӧве- 
ритӧм налоговой агецтъяс- 
ӧс закрепитны финансовой 
органъясын постоянно уджа- 
лӧм вылӧ^да вештыны удж 
вылысь [ļpacтpaтчикъяcöc, 
лодыръясӧс да с. в.

Общественной смотрлӧн 
могыс тшӧтш сулалӧ и сы
ын, медым лӧсьӧдны нало
говой агентъяслысь сельсӧ- 
ветъяскӧд да финансовой 
секцияяскӧд, активистъяс- 
кӧд да сиктса став общест- 
венностькӧд быдлунъя де- 
лӧвӧй йитӧд. Тайӧ йитӧдыс 
должен отсавны платель- 
щикъяс—сиктса населе
ние—пӧвсын систематичес
кой массовой удж нуӧдӧм- 
лы, найӧс налоговой законъ- 
ясӧн тӧдмӧдӧм кузя, аскад- 
ын платежъяс мынтӧм вылӧ 
колхозникъясӧс да ӧткаол- 
ысьясӧс мобилизуйтӧм кузя. 
Колӧ обеспечитны сельскӧй

культсбор нуӧдігӧн лэдзлӧм 
ӧшыбкаяс веськӧдалӧм да 
став культсбор индӧм срок 
кежлӧ чукӧртӧм, a сідз жӧ 
обязательной платежъяс 
кузя 1938-ӧд вося недоим- 
каяс чукӧртӧм.

Смотр нуӧдӧм сідз жӧ 
должен активизируйтны 
сельсӧветъясса финансӧвӧй 
секцияяслысь уджсӧ, сетчӧ 
активной да проверенной 
ёртъясӧс выдвигайтӧмӧн.

Колӧ паськӧдны налого
вой агентъяс, финансовой 
секцияяс костын социа
листической ордйысьӧм да 
котыртны найӧс массово- 
разъяснительнӧй удж нуӧ- 
дӧм вылӧ.

Налоговой агентъяс удж
лы общественной смотр ус- 
пешнӧя нуӧдан делӧын, 
ыджыд кывкутӧм нуӧны 
сельсӧветъяс, кодъяс дол- 
женӧсь пыр жӧ разработайт
ны тайӧ смотрыслысь кон- 
кретнӧй план да сетны тайӧ 
уджас быдлунъя отсӧг.

Общественной смотрлы 
итогъяс вӧчӧм могысь та
вося май 4-ӧд лунӧ чукӧрт- 
сьӧ медбур налоговой 
агентъяслӧн районнӧй сове
щание.

Веселов.

СЕТНЫ ВЕЛӦДЧӦМ ВЫЛӦ СТАВ УСЛОВИЕ
„Карнана ёль“ участокын 

(Паджга вӧрпункт) уджалӧ- 
ны 50 неграмотной да мало
грамотной морт. Неграмот- 
нӧйяс да малограмотнӧйяс 
быд вежонын велӧдчӧны

куим рыт.
Но колӧ шуны, мый ве- 

лӧдчӧм вылӧ став условие- 
сӧ абу-на сетӧма.

И. К. Доронин.

МЫЙЛА ЗНОВТӀСНЫ ПӦЖАРНӦЙ САРАЙ?
Ыб сельсовет улын дзи- 

кӧдз эновтісны пӧжарнӧй 
сарай (начальникыс Менде- 
ров). Пӧжарнӧй сарай выв- 
ті омӧль условиеын, ста
выс вев-т пырыс виялӧ, пос-

кыс киссьӧма, некутшӧм 
дасьлун абу. Мендеров ёрт 
став уджсӧ лэдзӧма асви- 
зув вылӧ. Пӧжарнӧй сарай 
ремонтируйтӧм вылӧ вӧр 
абу заготовитӧма. К-ов.

Письмӧяс бӧрся
„Шыладорын пporyль- 

щикъяскӧд оз тышкась
ны" юргижӧда йӧзӧдлытӧм 
заметка вылӧ Сыктывдінса 
райпрокуратура юӧртӧ, мый 
заметкаын индӧм фактъяс 
збыльӧсь. Шыладор лес- 
продторгса бухгалтер UJe- 
велевӧс удж вылысь вӧт- 
лӧма.

Сыктывдінса райсвязь 
юӧртӧ, мый „Подписчикъ- 
ясӧс оз уважайтны" юр-
гижӧда заметка збыльмис. 
Мордін почта вывса на
чальник Шевелевӧс удж 
вылысь вӧтлӧма.

„Колхоз npaвлeниeын 
некытчӧ пуксьыны" юрги- 
жӧда йӧзӧдлытӧм заметка 
кузя, кыдзи юӧртӧ Пальса 
сельсӧвет, „Пахарь" кол
хоз правлениелы тшӧктӧма 
лӧсьӧдны тырмымӧн ска- 
мейкаяс да улӧсъяс.

Паджгаса МТС-лӧн ди
рекция юӧртӧ, мый „Ре
монт нуӧдӧмӧн оз зани- 
майтчыны" юргижӧда за
меткаын индӧм фактъяс 
прӧверитӧма. Плугъяс ре- 
монтируйтӧм нуӧдчыссьӧ, 
но телегаяс ремонтируйтӧм 
оз мун, кӧрт материал абу- 
тӧм вӧсна. Ӧні кӧрт мате-

риалъясысла кӧсйӧны вет
лыны Мурашӧдз.

„Пыр кӧсйысьӧны" юр- 
гижӧда йӧзӧдлытӧм замет
ка вылӧ Сыктывдінса роно 
юӧртӧ, мый „Социализм" 
колхозӧ (Час сельсӧвет) 
март 15-ӧд лунӧ ыстӧма 
выль ликбезработникӧс.

Райсвязь юӧртӧ, мый 
„Bыльropтca почта вылын 
искажайтӧны телеграмма- 
яс" юргижӧда заметка ку
зя телефонистка Изъюрова- 
лы сетӧма выговор.

„Нювчимса ӧткаолысьяс 
босьтӧны уна сьӧм юрги- 
жӧда заметка вылӧ райис
полком юӧртӧ, мый Леу- 
шинӧс да Колесовӧс рай- 
финотделӧн обложитӧма 
сельскӧй культсборӧн, кы
дзи ӧткаолысьясӧс.

Кряжскӧй мехбазаса на
чальник юӧртӧ, мый „Про- 
гульщикъяскӧд оз тыш
касьны" юргижӧда замет
ка кузя мастеръясӧс—Худя- 
евӧс да Плосковӧс вӧтлӧма 
удж вылысь, бракеръясӧс—- 
Плосковӧс да Осиповӧс 
ӧлӧдӧма.

Отв. редактор A. Н. Карманов.

Уполн. Главлита № 847. Колхозник газет редакциялӧн адрес: Выльгорт, Сыктывдінскӧй р-н. Коми АССР. Тираж 1070.


